Mogen die Winde wehen!

Om letzde Somsdaach beim Frihlingsfest hadde merr unne om Moo
om Mitter soim Woistond gestonne, de Karl, de Schorsch, de Hubert
unn ich. Unser Madcher hadde merr mett de Scherm bei de Blumme
gelosse unn bei de Keramiksache, mir awwer hadde dort e kloo Da-
chelsche iwwerm Kopp unn e Woiglas in de Hond.

Uff oomol sacht de Karl: Was halden ihr defoo? - in Flerschem
soll e Windmiehl gebaut werrn.

De Schorsch nickt: In de Nah von de Audobohn, zwische Wicker
unn Weilbach. Awwer ich glaab dess werrd nix, die Stadt iss degee-
che. Unn aulerdem, die Windmiehle bringe nix, noch koo oo Kraft-
werk iss desweeche abgeschalt worrn.

Ich habbem beigepflicht: Doo steht so e Ding doorum unn macht
enn mords Spektakel, wo merr doch geeche de Krach von de Fluch-
zeuche sinn.

Unn de Karl: AuRerdem hawwe mir hier zu wenich Wind. Awwer
wenn emol Wind iss unn gleichzeidich die Sunn scheint, dann kenne
die Wickerer unn die Weilbacher ihr Rolllade erunnermache, so blitzt
dess in dene in ihr Fensder enoi.

Ich wusst aach noch was: Unn die Veechel werrn dorchenonner
gemacht, grad die grofle Zuchveechel, die om Moo entlong ziehe,
wisse uff oomol nimmi wo se hiemisse. Naa, mir wolle so e Wind-
miehl nit.

De Schorsch guckt de Hubert oo: Unn du? - du bist so still, was
moonsden du?

Na ja, sacht de Hubert, man muss es auch mal von einer ande-
ren Seite sehen. Mag ja sein, dass ein Windkraftwerk seine Nachteile
hat, aber andererseits kann man seine Vorteile nicht so ohne weite-
res abtun.

Ich gucken oo: Unn was sinn dess ferr Vorteile?

De Hubert druff: Es erzeugt Strom ohne Kohlendioxid auszusto-
Ren und entlastet damit die Umwelt.

De Karl hott de Kopp geschittelt: Awwer so enn Sparchel basst
doch nit in die Londschaft.

De Hubert hebt soi Hand wie enn Parre: Das ist ja der Irrtum! Der
Horizont wird durch eine Senkrechte unterbrochen, das Auge ge-
winnt beim Schauen einen Halt, bevor es sich umso ausgiebiger der
Kontur des Gelandes widmen kann. Wenn dann der Blick sich nach
oben richtet und auf der Gondel verweilt, gefallt er sich an ihren
Rundungen, schon wie der Busen einer Frau. Und erst die Rotorblat-
ter: dem Vogelfligel nachgebildet, schrauben sie sich dem Wind ent-
gegen und nehmen die Phantasie des Betrachters mit auf die Reise
zum Ursprung der Winde. Bereits im alten China ...

Halt!, habb ich de Hubert unnerbroche, halt! Dann habb ich de
Schorsch oogeguckt, de Schorsch hott de Karl oogeguckt, de Karl



hott mich oogeguckt, mir alle drei hawwe de Hubert oogeguckt unn
schunn hawwe mir wie aus oom Mund gerufe: Hubert?! — hosd du
villeicht uffem Acker von doiner Fraa ...?

Ja, lacht de Hubert, ja. Wir waren doch eine Woche weg und ich
hatte euch gesagt, wir wollten Urlaub machen. Das stimmte nicht.
Wir waren in Aurich, in der Heimat meiner Frau und der Firma Ener-
con Energieanlagen und haben Vertrage gemacht — jawohl, wir sind
jetzt Anteilseigner eines Windparks und schon ab nachstem Jahr
gibts Winddividende. Hurra - moégen die Winde allzeit wehen! Heh
Manner, ihr seid so still — seid ihr etwa neidisch?

Eiern Honnes



